
cumbenzas e per tgnair in uorden I’archiv e la biblioteca da la Lia.
Una meritaivla ouvra ais eir seis cudesch «Chanzunettas e versets»
per nossas scoulinas chi ais uossa cumparii in terza ediziun.

Gieri Giusep Montalta (1873—1964). In seis ultim rapport an-
nual ha la Lia Rumantscha pudii gratular a nos fidel cumpatriot
rumantsch a I’ester v. prefect Gieri Giusep Montalta. Intant s’ha
ferma seis cour chi ha adiina battii per la patria rumantscha. In iin
impreschiunant funaral ha tin grand povel tut cumgia da quaist hom
chi seguond ils pleds dal rectur da las scoulas da la cita da Zug ais
stat Rumantsch e Grischun fin a seis ultim respir. Cun radschun ha
perquai il Cor rumantsch da Zug porta al trapassa cun la chanzun
«Allas steilas» 'ultim saliid dal povel rumantsch.

Turo Pedretti (1896—1964). Cul pittur-artist Turo Pedretti ha
nos povel pers iin grand admiradur ed annunzchader da la bellezza
da nossas cuntradas e muntognas grischunas. Malgrad noschas perdi-
tas materialas — chesa ed atelier a Samedan sun stats dal 1951 victi-
mas da lavina — ha il defunt mantgnii la fidelta a sia patria la-
dina. Neir seis success nu sun stats buns da tilla sdarlossar. Sias
ouvras daran inavant perdiitta da sia amur per la patria.

Noss giubilars

In buna sandd ha Gian Gianett Cloetta chi ais bain il senior
dals scriptuors rumantschs pudii festivar als 29 avrigl 1964 seis
90avel anniversari. Il giubilar ais adiina stat {in fervent Rumantsch
ed ha grands mierts sco poet e perscrutadur da la lingua ed istorgia
da Bravuogn.

A Ragaz ha duonna Deta Kratzer-Brunies cumpli als 19 favrer
1965 seis 90avel anniversari. La fidela collavuratura dal Fogl Ladin
ha regala a seis lectuors blera e bella prosa e poesia.

L’anteriur meritaivel dirigent da la Ligia Grischa, directur da
musica Hans Lavater, ha festagia als 24 favrer 1965 seis 80avel
cumplean. In sia qualitd da cumponist, dirigent e derschader a bleras
festas da chant districtualas e chantunalas ais il giubilar stat iin ferm
promotur da la chanzun rumantscha.

A tuots giaviischain nus amo iin lung otium cum dignitate.

